
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ (KIA), ᐱᓕᕆᖃᑎᖃᖅᖢᑎᒃ ᑯᐃᓐ ᑭᒡᒐᖅᑐᖅᑎᖓ − ᓄᓇᖃᖅᑳᖅᓯᒪᔪᓕᕆᓂᕐᒧᑦ ᐊᒻᒪ ᐅᑭᐅᖅᑕᖅᑐᒥᐅᓕᕆᔨᒃᑯᓐᓂ (CIRNAC) ᐊᒻᒪ ᓄᓇᕗᒥ ᓇᐅᑦᑎᖅᑐᐃᓂᕐᒧ ᐸᕐᓇᐅᑎ (NGMP), ᓴᖅᑮᓯᒪᕗᑦ ᐃᒪᕐᒥᐅᑕᓕᕆᓂᕐᒧᑦ ᐊᒃᑐᐃᔾᔪᑎᓄᑦ ᓇᐅᑦᑎᖅᑐᐃᓂᕐᒥᒃ ᐱᓕᕆᐊᕐᒥᒃ (CEMP) ᐃᑲᔪᖅᑐᐃᔾᔪᑕᐅᓂᐊᖅᑐᒧᑦ ᑲᖏᖅᖠᓂᕐᒥ, ᐃᒡᓗᓕᒑᕐᔪᖕᒥ, ᖃᒪᓂᑦᑐᐊᕐᒥ, ᑎᑭᕋᕐᔪᐊᕐᒥ, ᓇᐅᔮᓂ, ᐊᕐᕕᐊᓂ ᐊᒻᒪ ᓴᓪᓕᓂᑦ. ᑖᖕᓇ ᐱᒋᐊᕈᑎ ᑐᕌᒐᖃᖅᑐᖅ ᑭᐅᓂᐊᕐᓗᒋᑦ ᐱᒻᓚᕆᐅᓂᖃᖅᑐᑦ ᐊᐱᖅᑯᑎᓂᒃ ᓄᓇᓕᐅᑉ ᐃᓱᒫᓘᑎᒋᔭᖏᓐᓂᒃ: 

ᐃᒪᖅ ᐃᒥᒐᒃᓴᐅᕙ ᐅᓗᕆᐊᓇᙱᓪᓗᓂ? 
ᐃᖃᓗᑦ ᓂᕆᔭᒃᓴᐅᕙᑦ ᐅᓗᕆᐊᓇᙱᓪᓗᑎᒃ? 

ᐃᒪᕐᒥᐅᑕᓄᑦ ᐊᒃᑐᐃᔾᔪᑎᓄᑦ ᓇᐅᑦᑎᖅᑐᐃᓂᕐᒧᑦ ᐱᓕᕆᐊᖅ ᐱᒻᓚᕆᐅᓂᖃᖅᑐᒥᒃ ᐃᓗᓕᖃᕐᒪᑦ ᐃᓅ’ᑐᑎ−ᖑᓂᕋᖅᑕᐅᔪᖅ ᐱᒋᐊᕈᑎᒃᓴᖅ, ᓄᑖᖅ ᐱᓕᕆᐊᖅ ᐅᑭᐅᖅᑕᖅᑐᒥ ᐋᖅᑭᒃᓱᖅᓯᒪᔪᖅ ᖃᐅᔨᓴᕈᑕᐅᓂᐊᕐᓗᓂ ᐃᒪᕐᒥᐅᑕᑦ ᐊᒃᑐᖅᑕᐅᓂᕐᒧᑦ ᐱᔾᔪᑎᒋᑉᓗᒍ ᓯᓚ ᐊᓯᙳᖅᐸᓪᓕᐊᓂᖓᓄᑦ, ᐱᓕᕆᕝᕕᒡᔪᐊᑦ ᐱᕙᓪᓕᐊᓂᖏᓐᓄᑦ, ᐊᒻᒪ ᐃᓄᖕᓄᑦ ᖃᓄᐃᓕᐅᕐᓂᕆᕙᒃᑕᖏᑦ ᐃᒪᐅᑉ ᐊᕙᑎᖏᓐᓂᒃ ᖃᓂᒋᔭᖏᓐᓂᒃ ᑲᖏᖅᖠᓂᖅ, ᐃᒡᓗᓕᒑᕐᔪᒃ, ᖃᒪᓂᑦᑐᐊᖅ, ᑎᑭᕋᕐᔪᐊᖅ, ᓇᐅᔮᑦ, ᐊᒃᕕᐊᑦ ᐊᒻᒪ ᓴᓖᑦ ᐃᒥᖅᑕᕐᕕᖏᓐᓂᒃ. ᓯᑕᒪᑦ ᐅᑭᐅᑦ ᐅᖓᑖᓄᑦ, ᐱᓕᕆᐊᒃᓴᖅ ᐃᓚᓕᐅᔾᔨᓯᒪᔪᒥᒃ ᓇᐅᑦᑎᖅᑐᐃᓂᐊᖅᑐᖅ ᐱᒻᓚᕆᐅᓂᖃᖅᑐᓂᒃ ᐃᓂᓂᒃ ᓄᓇᓕᐅᑉ ᐱᒻᒪᕆᐅᓂᕆᔭᖏᓐᓂᒃ, ᐆᒃᑐᕋᕐᓗᓂᔾᔪᒃ ᐊᕙᑎᒥᒃ ᓱᕈᕈᔪᓂᒃ ᐃᒪᕐᒥᒃ ᑕᐃᒫᒃ ᖃᐅᔨᓴᕐᓗᑎᒃ ᐊᒃᑐᖅᑕᐅᔾᔪᑎᒋᓇᔭᖅᑕᖏᓐᓂᒃ ᓄᓇᓕᐅᑉ ᓄᓇᖓᑕ ᐆᒪᓂᖃᖅᑐᑦ ᓇᔪᒐᖏᓐᓂᒃ. 

ᐱᓕᕆᐊᑉ ᑐᕌᒐᓪᓗᐊᖓᑦ ᐃᒪᓐᓇᐃᑉᐳᖅ ᑲᑎᓪᓗᒋᑦ ᑐᙵᕕᖏᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᐊᑕᐅᑦᑎᑯᑦ ᖃᑉᓗᓈᑦ ᖃᐅᔨᓴᕈᑎᖏᓐᓂᒃ ᑲᑎᖅᓱᐃᓗᑎᒃ ᓴᖅᑮᔾᔪᑕᐅᔪᒃᓴᐅᓗᓂ ᐃᓗᓕᖅᑯᖅᑐᔪᒥᒃ ᓇᑦᑎᖅᑐᐃᓂᕐᒧᑦ ᐋᖅᑭᒃᓱᖅᓯᒪᓂᐅᔪᒥᒃ. ᐱᓕᕆᖃᑎᖃᑦᑎᐊᕐᓗᑎᒃ ᓄᓇᓕᐅᖃᖅᑎᐅᔪᓂᒃ, ᐊᑕᐅᑦᑎᒃᑯᑦ ᐅᔾᔨᖅᑐᑎᐊᓯᒪᔪᓂᒃ ᐊᕙᑎᓕᕆᓂᕐᒧᑦ ᖃᐅᔨᓴᒐᒃᓴᓂᒃ ᐊᒻᒪ ᖃᐅᔨᓴᑦᑎᐊᕐᓂᕐᒥᒃ. ᑖᖕᓇ ᐱᓕᕆᖃᑎᒌᖕᓂᖅ ᐊᑐᖅᑕᐅᓂᖓᑦ ᐃᒫᒃ ᐊᑐᓂ ᖃᐅᔨᓴᖅᑐᓕᕆᓂᕐᒧᑦ ᑲᑎᖅᓱᖅᑕᐅᓯᒪᔪᑦ ᐊᒻᒪ ᓄᓇᖃᖅᑳᖅᓯᒪᔪᑦ ᐃᓱᒪᒋᔭᖏᑦ ᑕᓯᐅᕈᑕᐅᓇᔭᖅᐳᖅ ᐃᓱᒪᓕᐅᕌᓂᒍᓐᓇᕐᓂᕐᒧᑦ, ᐊᑐᐃᓐᓇᐅᑎᑦᑎᓗᓂ ᓄᓇᕗᒥᐅᑕᓄᑦ ᑐᑭᖃᑦᑎᐊᖅᑐᒥᒃ, ᐊᑐᖅᑕᐅᔪᓐᓇᑦᑎᐊᖅᑐᒥᒃ ᑐᑭᓯᒋᐊᕈᑎᓂᒃ ᑐᕌᖓᔪᓄᑦ ᐊᕙᑎᓕᕆᓂᕐᒥᒃ. 
ᑖᖕᓇ ᐱᓕᕆᐊᖅ ᑐᑭᓯᕚᓪᓕᕈᑕᐅᓂᐊᖅᑐᖅ ᐊᕙᑎᐅᑉ ᐊᓯᙳᖅᐸᓪᓕᐊᓂᕆᔭᖏᓐᓂᒃ ᑭᕙᓪᓕᐅᑉ ᓄᓇᓕᖏᓐᓂᒃ, ᓴᙱᒃᑎᕚᓪᓕᕈᑕᐅᓗᓂ ᓄᓇᓖᑦ ᑎᑭᐅᑎᔪᓐᓇᕐᓗᑎᒃ ᐊᕙᑎᓕᕆᓂᕐᒧᑦ ᓇᐅᑦᑎᖅᑐᐃᓂᕐᒥᒃ, ᐊᒻᒪ ᐃᑲᔪᕈᑕᐅᓗᓂ ᑐᑭᓯᐅᒪᔾᔪᑎᖃᖅᑐᒥᒃ ᐃᓱᒪᓕᐅᕐᓂᕐᒥᒃ ᓴᐳᔾᔨᓂᐊᕐᓗᓂ ᐃᒪᕐᒥᒃ ᐊᒻᒪ ᓂᕿᖃᑦᑎᐊᕈᓐᓇᕐᓂᕐᒧᑦ ᑭᕙᓪᓕᕐᒥ. 


